
[1] 2009年，香港愛護動物協會出咗一個廣告，提醒人照顧寵物係一個好大嘅責任，唔可以拋

棄佢哋。所以養寵物前要「停一停、諗一諗」！  
 
[2] 根據香港法律，如果父母獨留兒童喺屋企，根據香港法例，父母可能會觸犯疏忽照顧兒童

罪而被判監3-10年。 
 
[3] 舊時香港人一家大細住喺好逼狹嘅空間入面，通常都會擺張碌架床(即上下格床)，方便瞓

到多啲人。 
 
[4] 「好炆陣」、「好激氣」都有「好嬲」嘅意思㗎。 
 
[5] 「阿大」係指兄弟姊妹中年紀最大嗰個，「阿細」就係年紀最細嗰個。 
 
[6] 冇路走叫「倔頭路」。  
 
[7] 如果形容兩個人性格或意見唔啱，可以叫做「火星撞地球」。 
 
[8]「老虎唔發嬲，當我係病貓！」意思係話如果我唔發脾氣，對方就會繼續恰我。 
 
[9] 除咗「講返清楚」，仲可以用「講清講楚」、「三口六面/四四六六拆掂佢」嚟表 
      達「講清楚一件事」。 
 
[10] 舊時香港人屋企多數都用一張可以褶嘅木飯檯食飯，有圓形同正方形。 
 
[11] 香港差唔多家家戶戶都裝「鐵閘」喺屋企大門外面 ，作用係防盜。不過而家越嚟越多人覺

得唔需要鐵閘，佢哋覺得實心木門已經足夠。 
 
[12]  屋企搞到「七國咁亂」，睇嚟媽媽同阿六有排收拾喇！ 

